
««Էլեկտրաէներգետիկայի բնագավառում ԱՊՀ
միջպետական հարաբերությունների համակարգման մասին 1992թ. փետրվարի 14-ի համաձայնագրում» փոփոխություններ կատարելու մասին» արձանագրության կնքման նպատակահարմարության վերաբերյալ

Սույն Արձանագրության ստորագրումը նախատեսվել է համաձայն ԱՊՀ Էլեկտրաէներգետիկ խորհրդի նիստերի որոշումների: Արձանագրության հիմնական նպատակը` ԱՊՀ էլեկտրաէներգետիկայի բնագավառում միջպետական հարաբերությունների համակարգման մասին 1992թ. փետրվարի 14-ի համաձայնագրի /այսուհետ` Համաձայնագիր/ դրույթների համապատասխանեցումն է արդի զարգացումներին և պահանջներին: 
ԱՊՀ էլեկտրաէներգետիկական խորհրդի 43-րդ նիստը հավանություն է տվել 2013թ. ապրիլի 17-ին ԱՊՀ տնտեսական խորհրդին կից տնտեսական հանձնաժողովի  որոշման համաձայն` ԱՊՀ էլեկտրաէներգիայի բնագավառում միջպետական հարաբերությունների համակարգման մասին 1992թ. փետրվարի 14-ի համաձայնագրում փոփոխություններ և լրացումներ կատարելու մասին արձանագրության /այսուհետ` Արձանագրություն/ լրամշակված տարբերակին: Որոշում է ընդունվել նշված Արձանագրությունը ստորագրման նպատակով ներկայացնել ԱՊՀ տնտեսական խորհրդին կից տնտեսական հանձնաժողովին: Որոշումն ընդունվել է առանց Ադրբեջանի Հանրապետության մասնակցության, իսկ Ուկրաինան ներկայացրել է որոշակի վերապահում` էլեկտրաէներգետիկական ընդհանուր շուկայի ձևավորման գործընթացքում Ուկրաինայի առանձնահատկությունները հաշվի առնելու վերաբերյալ:    
  

Արձանագրությամբ նախատեսվում է, որ Էլեկտրաէներգետիկական Խորհրդի կազմում ընդգրկվում են սույն Համաձայնագրի մասնակից պետությունների գործադիր իշխանության համապատասխան մարմինների և ազգային էլեկտրաէներգետիկական ընկերությունների ղեկավարները, որոնց պետության կողմից տրամադրվում են համապատասխան լիազորություններ: 
Արձանագրությամբ նախատեսվում է Անկախ Պետությունների Համագործակցության մասնակից պետություններին խորհրդատվություն տրամադրել էլեկտրաէներգիայի միջպետական մատակարարման բնագավառում սակագնային քաղաքականության իրականացման  ընթացքում, աջակցություն ցուցաբերել Համաձայնագրի մասնակից պետություններին էլեկտրաէներգետիկական ընդհանուր շուկայի ստեղծման ընթացքում, աջակցել էներգետիկ համայնքների շրջանակներում համագործակցության ծրագրերի իրականցման գործընթացում, ինչպես նաև գործող էլեկտրաէներգետիկական օբյեկտների արդիականացման և նոր էլեկտրաէներգետիկական օբյեկտների կառուցման նպատակով ներդրումների ներգրավման գործընթացին:
Սույն Արձանագրությունը հանդիսանում է Համաձայնագրի անբաժանելի մասը: Արձանագրությունն ուժի մեջ է մտնում Կողմերի կողմից ներպետական գործընթացների իրականացման մասին  վերջին գրավոր ծանուցումն ավանդապահին փոխանցելու օրվանից: 
Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի դրույթներով` ՀՀ էներգետիկայի և բնական պաշարների նախարարությունը նպատակահարմար է գտնում «ԱՊՀ էլեկտրաէներգիայի բնագավառում միջպետական հարաբերությունների համակարգման մասին 1992թ. փետրվարի 14-ի համաձայնագրում փոփոխություններ և լրացումներ կատարելու մասին» արձանագրության կնքումը:
